
O confort térmico na galeria tradicional

Pablo Fernandez Ans*

Non hai estudos relevantes acerca do confort térmico en arquitecturas tradicionais en condicions reais de uso
gue permitan avaliar se as estratexias pasivas empregadas son axeitadas para poder incorporalas a arquitectura
actual. Este traballo pretende achegar unha base de cofiecemento, ao analizar un elemento vernaculo da arqui-
tectura como é unha galeria, situada na cidade da Corufia.

Introducion

Existe unha crecente demanda na mellora das condi-
ciéns de confort nas nosas vivendas, que vai en para-
lelo & sensibilizacion social respecto das necesidades e
mailos consumos enerxéticos precisos para habitalas.
Esta demanda, apoiada por normativas cada vez mais
esixentes, estd a ser obxecto de numerosos estudos e
publicacions.

Con todo, existen poucas fontes que ofrezan informa-
cién do comportamento pasivo de vivendas en condi-
ciéns reais de uso, condicionado polo desefio e a calida-
de construtiva. Ainda que é posible simular as condiciéns
reais utilizando ferramentas de simulacidon enerxética,
cuxa validez estd fora de dubida, estas non deixan de
ser unha aproximacion, sendo o ideal contrastalas con
mediciéns directas.

O obxectivo deste estudo é achegar unha base de co-
flecemento que permita avaliar o comportamento hi-
gro-térmico e o confort achegado por unha galeria en
condiciéns reais. Neste aspecto, inflien diversos para-
metros como os fluxos enerxéticos das correntes de
conveccion, a radiacion ou a inercia térmica dos mate-
riais; sendo a temperatura e maila humidade os valores
determinantes.

Para facer este estudo, achega o seu traballo a empresa
Rehabilita Energia, con diversas investigacions e monito-
rizacions desenvolvidas en diferentes zonas climaticas,
como as pallozas na Serra dos Ancares (Molina, 2013),
vivendas con balas de palla (Ordes, A Corufia), muros de

tapial (Badajoz), de técnica GREB (Corbera de Llobregat),
(Fernandez, 2021), ou a tipoloxia Earthship (Brighton, U.K.).

A galeria como estratexia pasiva

A galeria é un elemento auxiliar adxacente a unha vi-
venda, unha segunda pel que funciona como regula-
dor térmico entre o exterior e o interior, que aproveita
as caracteristicas fisicas do vidro para crear un efecto
invernadoiro. A sta funcionalidade depende das suas
dimensiéns, podendo utilizarse como un corredor de
paso ou como unha estancia de lecer. O seu uso espa-
|lase tanto en climas frios como mornos, acadando o
seu maior desenvolvemento durante o século XIX coa
producion industrializada de vidro, que espallou esta
tipoloxia en moitas das zonas costeiras de Galicia (Caa-
mafio, 2003).

Vivenda monitorizada

Para a realizacién do estudo dispuxose un sensor de hu-
midade e temperatura, na galeria dunha vivenda habita-
da, no terceiro andar dun edificio de cinco alturas, con
orientacion Sur, construido durante a segunda metade
do século XIX na zona portuaria da cidade da Corufia.

O edificio estd construido con muros de cachotaria de
pedra, con galerias en madeira e vidro sinxelo, que
apoiadas sobre canzorros, transmiten as cargas a estru-
tura dos muros.

Respecto & zona climatica, o Cédigo Técnico da Edifica-
cion (CTE-HE, 2019), clasifica as diferentes zonas clima-

ticas en Espafia, identificdndoas cunha letra que corres-
ponde & severidade climatica de inverno (A-B-C-D-E) e un
ndmero para a severidade climatica de veran (1-2-3-4). A
cidade da Corufia engldbase na zona climatica C1, carac-
terizada por invernos suaves e verans pouco calorosos.

Taboa 1. Resumo das caracteristicas da galeria e vivenda.

Localizacion/Zona climatica A Corufia / C1

Altitude (m) 0,00
Ano construcién 1876

Muros de pedra 80cm
Carpinteria madeira pino
tea

Vidro sinxelo 4mm

Caracteristicas construtivas

Transmitancia térmica (U)
estimada

- fachada vidro galeria

- fachada muro pedra

~5W/m2K
~2,4W/m2K

Galeria: non existe
Vivenda: radiadores auga
con caldeira de gas

20-22°C

Sistemas climatizacion

Temperatura consigna interior
da vivenda

A galeria cubre a fronte de fachada e ten un ancho de
1,20 metros, comunicandose coas estancias interiores
da vivenda a través de catro portas, de xeito que o vo-
lume funciona como un espazo intermedio de regula-
cién entre o exterior e o interior. As estancias acondicié-
nanse con radiadores de auga para calefaccién, a unha
temperatura de consigna establecida entre 20-22°C no
termdstato de control.

Obtencién de datos

Para a anadlise das condiciéns higrotérmicas utilizaronse
duas fontes de informacion que corresponden as condi-
ciéns exteriores e interiores.

Para os datos climaticos exteriores utilizouse o rexis-
tro meteoroléxico de Energy Plus « para a cidade da
Corufia. A obtencién de datos no interior da vivenda
realizouse dispofiendo un sensor data logger protexi-
do da radiacién solar directa que durante un ano re-
xistrou datos horarios de temperatura seca (°C) e hu-
midade relativa (%).

Resultados térmicos anuais

Os resultados horarios anuais obtidos no exterior e in-
terior represéntanse nas Figuras 1 e 2 respectivamente,
nas que se representan o rango diario de temperaturas
ademais dos valores medios remarcados cunha lifia. Os
valores méaximos, minimos e medios obtidos indicanse
na Taboa 2.

Anmusal Weatier Dala : Dafy Valuos

Figura 1. Exterior A Coruiia.

= Aneusal Wealhes ata : Dady valves

Figura 2. Galeria.

Taboa 2: Valores maximos, minimo e medios.

EXTERIOR GALERIA DIFERENZA

Temperatura maxima | 31,10°C | 48,20 °C +17,10
Temperatura media 13,72°C | 22,22°C +8,50
Temperatura minima | -1,70 °C 9,50 °C +11,20

Para a obtencién as condiciéns de confort, utilizouse o
climograma Givoni (PsicMouseion), partindo dos datos
de temperatura (°C) e humidade relativa (%), represen-
tados na Figura 3.

No climograma apréciase que o espazo da galeria aporta
un maior nimero de horas dentro das areas de confort
térmico no inverno (limite verde, 19-24°C) e no veran (li-
mite vermello, 19-27°C).

como regulador térmico entre o exterior e o interior. E
preciso sublifiar que a toma de datos realizouse en con-
dicions de uso normais polos propietarios da vivenda, na
que existe un aporte de enerxia de instalaciéns térmicas
nas estancias interiores da vivenda, para quentar duran-
te os meses de frio, de novembro a marzo, cunha tempe-
ratura de consigna entre 20-22°C. Considérase que a sua
afeccion sobre os valores de humidade e temperatura
acadados no volume da galeria non son significativos.

Taboa 3. Resultados de confort anuais

Sensacién de frio (<19°C) | 7.043h (80,4%) | 3.183h (36,3%)

Confort (19 a 27°C) 1.527h (17,4%) | 3.918h (44,7%)

Sensacion de calor (>27°C) | 190h (2,2%) 1.659h (18,9%)

Figura 3. Representacion no diagrama psicrométrico (PsicMou-
seion). Exterior (puntos azuis) e galeia (puntos amarelos).

O rango de temperaturas oscila entre os entre -2°C e
31°C para as condiciéns exteriores, e entre 8°C e 48°C
para o interior na galeria. Respecto & humidade relativa
os valores son algo menores na galeria (15-80%) respec-
to do exterior (20-100%).

Co obxectivo de cofiecer o comportamento enerxético
do espazo de galeria, consideraronse no estudo os se-
guintes aspectos:

- a porcentaxe de horas de confort-disconfort
- 0 salto térmico exterior-interior
Porcentaxe de horas de confort-disconfort

O “Reglamento de Instalaciones Térmicas en los Edificios”
(RITE, 2007), define o rango de temperatura operativa
entre os 23-25°C para as condiciéns de veran, e 21-23°C
en condiciéns de inverno. Sen embargo adoptouse o cri-
terio definido no climograma Givoni, cun abano de tem-
peraturas mais amplo, entre 19-27°C, considerando que
existe un confort adaptativo dos ocupantes respecto a
sensacién de frio ou calor. Con esta premisa analizouse
o confort cuantificando o nimero de horas anuais (h.) e
tamén a porcentaxe (%) que representan sobre o total
(Taboa 3). Os resultados amosan un resultado de 1.527h
(17,4%) de confort en condicidns normais no exterior,
aumentando a 3.917h (44,7%) no espazo da galeria, o
que supén o incremento dun 27,3%. Amdésanse ade-
mais os valores para o disconfort con sensacion de frio
(<19°C) ou de calor (>27°C).

En calquera das tres franxas de temperatura, indicadas
na tdboa 3, no volume da galeria redldcense notable-
mente as horas con sensacion de frio, ao ter como des-
vantaxe o incremento do nimero de horas con sensa-
cién de calor, principalmente durante as épocas estivais.
En termos xerais o balance global sup6n un incremento
do tempo de confort.

Salto térmico exterior-interior

O segundo parédmetro analizado definese coa intencion
de cofiecer a calidade do espazo construtivo da galeria

O uso real, como a apertura das fiestras e o control da
ventilacion cruzada, condiciona notablemente o balance
térmico. Poderian considerarse unhas condicions estan-
darizadas, que permitisen rebaixar o quecemento du-
rante os meses estivais, pero a realidade é que en condi-
ciéns normais non sempre se ventila a galeria cando se
incrementan as temperaturas, moitas das veces debido
a dificultade en abrir ou pechar as fiestras de guillotina,
especialmente se estas se atopan deterioradas dificul-
tando o seu accionamento manual. Neste caso en par-
ticular, durante o veran non se abriron as fiestras para
refrescar ou ventilar, como se pode apreciar nos valores
de temperaturas na galeria, con rexistros que chegan a
0s 40°C (mesmo unha méaxima de 48,20°C), durante os
meses de agosto e setembro, cando as temperaturas ex-
teriores non superan os 30°C.

Para valorar a efectividade da galeria como acumula-
dor de calor calculouse o salto térmico horario como a
diferencia de temperatura existente entre interior e o
exterior ao longo do ano, para cinco diferentes franxas
de temperatura (<5°C, 5-10°C, 10-15°C, 15-20°C,>20°C).
Os resultados de salto térmico indicanse na Taboa 4, en
valores de porcentaxe para cada unha das franxas, tan-
to para cada mes do ano como no computo anual; (ver
Taboa 4).

Os resultados amosan que a franxa mais representativa
€ a que aporta un salto térmico entre 5-10°C, cun valor
medio anual de 41,74%, algo que acontece para tédolos
meses agas en outubro no que o salto térmico é algo infe-
rior, acadando 50,06% para un salto térmico entre 0-5°C.

Os datos anteriores demostran que a galeria proporcio-
na un aumento das temperaturas moi estable e continuo
entre 5-10°C e durante tédolos meses do ano, o que su-
pon aproximadamente un valor do 40% de tdédalas horas
anuais. Ainda que con valores inferiores, son tamén sa-
lientabeis os resultados en torno ao 25% de incremento
de temperatura entre as franxas de 0-5°C e de 10-15°C.
Os menores saltos térmicos sitlanse para temperatura
maiores de 15°C.

Polo que respecta & andlise de cada un dos meses do
ano, apréciase unha tendencia pola cal as porcentaxes
son unha tendencia na que as porcentaxes son mais al-
tas durante os meses de inverno e inferiores durante os
meses de veran.

Taboa 4. Salto térmico entre interior/exterior. Valores en %.

0-5°C 24,08 16,82 | 513 13,24 | 21,63

23,51

26,77 | 24,64 | 28,30 | 20,14 | 50,06 | 36,79 | 21,94

5-10°C 41,74 41,32 | 37,24 | 40,76 | 43,13

41,17

37,25 | 44,77 | 36,05 | 32,16 | 44,74 | 44,63 | 57,70

10-15°C 25,03 23,82 | 36,95 | 32,37 | 29,12

29,62

25,92 | 27,02 | 26,53 | 26,49 | 5,20 17,83 | 19,52

15-20°C 6,35 8,48 12,61 | 9,17 6,12

5,03

10,06 | 3,58 8,44 11,62 | - 0,76 0,36

>20°C 2,79 9,56 8,06 4,46 -

0,68

0,68 9,59 - - 0,48

Cos resultados obtidos é preciso sublifiar duas
consideracions: a primeira é que calquera outro
elemento arquitecténico ou espazo construtivo
melloraria as condicions exteriores, polo que para
futuros estudios seria interesante realizar unha
analise comparativa entre diferentes soluciéns;
a segunda é que dependendo se consideramos
a galeria como un espazo de uso, ou un espazo
intermedio non habitabel, as condiciéns de
confort esixibeis serian diferentes.

Neste estudio non foi posible valorar as
condiciéns térmicas no interior da vivenda, xa que
a temperatura de consigna definida desvirtuaria a
valoracion da galeria en oscilacion libre.

Respecto aos resultados, estes demostran que en
condiciéns reais de uso a galeria mellora o grao
de confort da vivenda nun 27% anual, para un
clima morno como o da cidade da Corufa.

O salto térmico aportado, practicamente ao longo
e todo o0 ano sitlase entre a franxa de 5°C a 10°C,
ofrecendo unha temperatura media anual en
torno a 22°C. En contrapartida, durante os meses
de agosto-setembro acadanse valores de calor
extremo, en torno a os 40°C, sendo necesario o
uso de estratexias pasivas de sombreamento ou
mellorar as taxas de ventilacion.

E preciso sublifiar o aproveitamento dos medios
co uso tan s6 de dous materiais como son a
madeira e o vidro, que maila ofrecer moi baixas
prestaciéns como illamento térmico, son capaces
de mellorar o confort interior, demostrando a sua
eficacia e funcionando como un sistema pasivo
eficaz e mellorable.

Os resultados permiten reinterpretar o modelo
construtivo tradicional da galeria como elemento
pasivo regulador de calor; resultado dunha
arquitectura tradicional baseada en procesos
de acerto/erro que poder considerarse valida e
axeitada na actualidade. Asemade, poden servir
de base para adoitar o uso da galeria acristalada
nas novas construciéns, de acordo cos actuais
requisitos normativos e para a mellora do confort
e a reducién dos consumos de enerxia nas nosas
vivendas.

